
ALOQA KORXONALARI MOLIYAVIY BARQARORLIGINI TAʼMINLASH 

METODOLOGIYASINI TAKOMILLASHTIRISH MASALALARI 

 

ВОПРОСЫ СОВЕРШЕНСТВОВАНИЯ МЕТОДОЛОГИИ ОБЕСПЕЧЕНИЯ 

ФИНАНСОВОЙ УСТОЙЧИВОСТИ ПРЕДПРИЯТИЙ СВЯЗИ  

 

ISSUES OF IMPROVING THE METHODOLOGY FOR ENSURING THE FINANCIAL 

STABILITY OF TELECOMMUNICATIONS ENTERPRISES  

 

Ismailov Xusanboy Mahammadqosim oʻgʻli  

Toshkent davlat iqtisodiyot universiteti mustaqil tadqiqotchisi 

 

Annotatsiya 

Ushbu maqolada aloqa korxonalarining moliyaviy barqarorligini taʼminlash metodologiyasini 

takomillashtirish masalalari koʻrib chiqiladi. Zamonaviy raqamli iqtisodiyot sharoitida 

telekommunikatsiya korxonalarining moliyaviy barqarorligini oshirish, risklarni boshqarish va 

samarali moliyaviy rejalashtirish usullari tahlil qilinadi. Shuningdek, korxonalarning daromadlari va 

xarajatlari muvozanatini taʼminlash hamda investitsion jozibadorlikni oshirishga qaratilgan ilmiy 

yondashuvlar ishlab chiqiladi.  

Kalit soʻzlar: moliyaviy barqarorlik, aloqa korxonalari, telekommunikatsiya, risklarni 

boshqarish, moliyaviy tahlil, investitsiya, raqamli iqtisodiyot. 

 

В данном исследовании рассматриваются вопросы совершенствования методологии 

обеспечения финансовой устойчивости предприятий связи. В условиях современной 

цифровой экономики анализируются методы повышения финансовой устойчивости 

телекоммуникационных компаний, управления рисками и эффективного финансового 

планирования. Также разрабатываются научные подходы к обеспечению баланса доходов и 

расходов предприятий и повышению их инвестиционной привлекательности. 

Ключевые слова: финансовая устойчивость, предприятия связи, телекоммуникации, 

управление рисками, финансовый анализ, инвестиции, цифровая экономика. 

 

This study examines issues related to improving the methodology for ensuring the financial 

stability of telecommunication enterprises. In the context of the modern digital economy, it analyzes 

approaches to enhancing financial stability, risk management, and effective financial planning in 

telecom companies. It also develops scientific approaches aimed at balancing revenues and expenses 

and increasing investment attractiveness of enterprises. 

Keywords: financial stability, telecommunication enterprises, telecommunications, risk 

management, financial analysis, investment, digital economy. 

 

Zamonaviy raqamli iqtisodiyot sharoitida aloqa korxonalari (telekommunikatsiya 

kompaniyalari) iqtisodiyotning eng tez rivojlanayotgan va strategik muhim tarmoqlaridan biri 

hisoblanadi. Axborot-kommunikatsiya texnologiyalarining jadal rivojlanishi ushbu sohada raqobatni 

kuchaytirib, korxonalardan nafaqat texnologik yangilanishni, balki barqaror moliyaviy boshqaruv 

tizimini ham talab qilmoqda. Shu sababli aloqa korxonalarining moliyaviy barqarorligini taʼminlash 

va uni boshqarish metodologiyasini takomillashtirish dolzarb ilmiy-amaliy muammolardan biri 

sifatida namoyon boʻlmoqda.  

Moliyaviy barqarorlik korxonaning ichki va tashqi moliyaviy resurslardan samarali 

foydalanishi, daromad va xarajatlar muvozanatini saqlashi hamda uzoq muddatli toʻlov qobiliyatini 

taʼminlashi bilan belgilanadi. Aloqa korxonalarida xizmatlar koʻlami kengayib borayotganligi, 

investitsion ehtiyojlarning ortishi hamda texnologik modernizatsiya jarayonlari moliyaviy 

barqarorlikni taʼminlashni yanada murakkablashtirmoqda. Shu nuqtai nazardan, mazkur maqolada 

aloqa korxonalarining moliyaviy barqarorligini baholash va uni taʼminlash metodologiyasini 

takomillashtirish masalalari ilmiy jihatdan tahlil qilinadi.  

Moliyaviy barqarorlik tushunchasi iqtisodiy adabiyotlarda turlicha talqin qilinadi. Masalan, 

Brigham va Ehrhardt [1] (2017) moliyaviy barqarorlikni korxonaning uzoq muddatli toʻlov qobiliyati 

va kapital tuzilmasining muvozanati sifatida izohlaydi. Ularning fikricha, barqaror korxona tashqi 

qarzlarni oqilona boshqarishi va risklarni minimallashtirishi lozim. Rossiyalik iqtisodchi olim 

Savitskaya G.V [2] (2019) moliyaviy barqarorlikni korxonaning oʻz mablagʻlari va qarz mablagʻlari 

oʻrtasidagi nisbat, shuningdek, likvidlik va rentabellik koʻrsatkichlari orqali baholashni taklif etadi. 

Uning yondashuvida moliyaviy tahlilning kompleks tizimi asosiy oʻrin tutadi. Oʻzbek 

iqtisodchilaridan Abdullayev Yo [3] (2021) moliyaviy barqarorlikni taʼminlashda korxonalarda 

moliyaviy rejalashtirish va boshqaruv tizimining ahamiyatini taʼkidlaydi. U telekommunikatsiya 

korxonalarida investitsion oqimlarni samarali boshqarish barqarorlikning asosiy omillaridan biri 

ekanligini qayd etadi. 

Shuningdek, Kovalev V.V [4] (2020) moliyaviy tahlil metodologiyasini takomillashtirish 

zarurligini asoslab, moliyaviy koeffitsientlar tizimi (likvidlik, moliyaviy mustaqillik, rentabellik) 

orqali korxona holatini baholashni tavsiya qiladi. Uning yondashuvi amaliy moliyaviy tahlilda keng 

qoʻllaniladi. Telekommunikatsiya sohasiga oid maxsus tadqiqotlarda Deloitte [5] (2022) va 

McKinsey & Company [6] (2023) hisobotlarida raqamli transformatsiya jarayonlari aloqa 

korxonalarining moliyaviy barqarorligiga bevosita taʼsir koʻrsatishi qayd etilgan.  

Umuman olganda, adabiyotlar tahlili shuni koʻrsatadiki, moliyaviy barqarorlikni taʼminlashda 

anʼanaviy moliyaviy koʻrsatkichlar bilan bir qatorda raqamli iqtisodiyot omillarini ham inobatga olish 

zarur. Shu sababli aloqa korxonalarida moliyaviy barqarorlikni baholash metodologiyasini 

takomillashtirish dolzarb ilmiy muammo boʻlib qolmoqda. 

Aloqa korxonalarining moliyaviy barqarorligini taʼminlash masalasi ayniqsa, raqamli 

iqtisodiyot sharoitida strategik ahamiyat kasb etmoqda. Shu bois, mazkur sohada moliyaviy 

barqarorlikni baholash va taʼminlashga doir mavjud yondashuvlarni qayta kо‘rib chiqish hamda 

ularni zamonaviy transformatsiya jarayonlariga moslashtirish zarurati yuzaga kelmoqda. Shu nuqtai 

nazardan, aloqa korxonalari moliyaviy barqarorligini taʼminlash metodologiyasini takomillashtirish 

quyidagi konseptual yо‘nalishlarga asoslanishi lozim: birinchidan, moliyaviy barqarorlikni faqat 

likvidlik va tо‘lov qobiliyati orqali emas, balki investitsion faollik, raqamli transformatsiya darajasi 

va daromadlar diversifikatsiyasi bilan uygʻun holda baholash; ikkinchidan, tashqi muhit noaniqligi 

va bozor konyunkturasi о‘zgaruvchanligini hisobga olgan holda riskka moslashuvchan baholash 

mexanizmlarini joriy etish; uchinchidan, moliyaviy natijalar va texnologik rivojlanish о‘rtasidagi 

о‘zaro bogʻliqlikni integratsiyalashgan modellar orqali aniqlash. 

Mazkur yondashuvlar asosida takomillashtirilgan metodologiya aloqa korxonalari moliyaviy 

barqarorligini faqat natijaviy kо‘rsatkich sifatida emas, balki uzluksiz transformatsiya jarayoni 

sifatida talqin qilish imkonini beradi. Yuqoridagilardan kelib chiqib, aloqa korxonalari moliyaviy 

barqarorligini taʼminlash metodologiyasini takomillashtirish doirasida, uning tarkibiy tuzilmasi 

integral va kо‘p bosqichli baholash tizimiga asoslanishi maqsadga muvofiq. Ushbu metodologiya 

anʼanaviy moliyaviy tahlilni raqamli iqtisodiyot talablariga mos ravishda kengaytirish orqali 

shakllantiriladi va uchta о‘zaro bogʻliq blokdan iborat bо‘ladi:  

1) Baholash koʻrsatkichlari tizimi. Metodologiyaning asosini tashkil etuvchi koʻrsatkichlar 

tizimi aloqa korxonalarining moliyaviy barqarorligini kompleks baholash imkonini beruvchi koʻp 

omili indikatorlar yigʻindisidan iborat boʻlishi lozim.  

2) Integral indeksi baholash mexanizmi. Ushbu koʻrsatkichlar asosida moliyaviy barqarorlikni 

baholash uchun integral indeks (IFS – moliyaviy barqarorlikning integral indeksi) shakllantirish 

maqsadga muvofiq. Fikrimizcha, (IFS) integral indeksni quyidagi umumlashtirilgan koʻrinishda 

ifodalanishi mumkin. 






n

i

ii
NIFS

1

  

bu yerda, i
  – i-koʻrsatkichning ahamiyat darajasini ifodalovchi vazn koeffitsiyenti, i

N  – 

normallashtirilgan i-koʻrsatkich qiymati. 

Vazn koeffitsiyentlarini aniqlashda ekspert baholash (AHP), entropiya usuli yoki korrelyatsion 

tahlildan foydalanish maqsadga muvofiq.  

3) Qaror qabul qilish algoritmi. Metodologiyaning muhim elementi sifatida moliyaviy 

barqarorlikni taʼminlash boʻyicha bosqichma-bosqich algoritm ishlab chiqiladi. U quyidagi ketma-

ket jarayonlarni oʻz ichiga oladi (1-rasm).  

 
1-rasm. Aloqa korxonalari moliyaviy barqarorligini taʼminlash metodologiyasi [7] 

 

Taklif etilayotgan metodologiyaning oʻziga xos jihati shundaki, unda moliyaviy barqarorlik 

statik holat sifatida emas, balki doimiy ravishda oʻzgarib boruvchi va tashqi hamda ichki omillar 

taʼsirida shakllanuvchi dinamik tizim sifatida ifodalangan. О‘z navbatida, bu aloqa korxonalariga oʻz 

faoliyatini proaktiv boshqarish, risklarni oldindan baholash va investitsion siyosatni samarali 

yoʻnaltirish imkonini yaratadi. Aloqa korxonalari moliyaviy barqarorligini taʼminlash 

metodologiyasi amalda qо‘llanilishi uchun har bir bosqich о‘zaro bogʻliq va mantiqiy ketma-ketlikda 

bajarilishi lozim. 

1-jadval 

Moliyaviy barqarorlikni baholashning asosiy koʻrsatkichlar [8] 

№ Koʻrsatkich Hisoblash usuli 

1 
Likvidlik 

kо‘rsatkichlari 

1.1. Joriy likvidlik koeffitsiyenti (CR): 

larmajburiyatJoriy 

vlarJoriy akti
CR  

1.2. Qisqa muddatli (tezkor) likvidlik koeffitsiyenti (QR): 

larmajburiyatJoriy 

zaxiralar -vlar Joriy akti
QR  

2 Qarz yuki (DR) 
aktivlar Jami

qarzlar Jami
DR  

3 
Rentabellik 

kо‘rsatkichlari 
3.1. Aktivlar rentabelligi (ROA): 

aktivlar Jami

foyda Sof
ROA  

3.2. О‘z kapital rentabelligi (ROE): 

kapitali zO'

foyda Sof
ROE  

3.3. EBITDA marjasi (EBITDAm): 

Tushum

EBITDA
EBITDA

m
  

4 
Investitsion faollik 

(CAPEX Ratio) Tushum

)( CAPEXxarajatlatKapital
CAPEX

r
  

5 

Diversifikatsiya 

(HHI, Xirshman 

indeksi) 


2

i
SHHI  

i
S – har bir daromad manbasi ulushi 

 

Agar koʻrsatkich manfiy taʼsirga ega boʻlsa, normallashtirish usuli. 

minmax

max

XX

XX
N i

i



  

Ushbu tadqiqot doirasida ishlab chiqilgan metodologik yondashuv aloqa korxonalari moliyaviy 

barqarorligini baholash va uni taʼminlash jarayonini tizimli, о‘zaro bogʻliq hamda bosqichma-

bosqich amalga oshiriladigan yagona integral mexanizm sifatida shakllantirishga xizmat qiladi. 

Oʻrganishlar natijasida anʼanaviy moliyaviy tahlil usullari bilan bir qatorda zamonaviy raqamli 

yondashuvlarni qoʻllash korxonalarning moliyaviy holatini yanada aniq baholash imkonini berishi 

aniqlandi.  

Quyidagilar taklif qilinadi: 

1. Aloqa korxonalarida moliyaviy barqarorlikni baholashda anʼanaviy koʻrsatkichlar (likvidlik, 

rentabellik, moliyaviy mustaqillik) bilan birga raqamli iqtisodiyot indikatorlarini ham joriy etish.  

2. Moliyaviy risklarni erta aniqlash va boshqarish uchun zamonaviy analitik dasturlar va 

avtomatlashtirilgan tizimlardan foydalanishni kengaytirish.  

3. Korxonalarda moliyaviy rejalashtirish va prognozlash tizimini takomillashtirib, investitsion 

qarorlarni ilmiy asosda qabul qilishni yoʻlga qoʻyish. 

